[image: image1.png]tepav

Economic Policy Research Foundation of Turkey



                [image: image2.jpg]— L L PJdU

IuLrUu3hUL LPAUGPLNFR3UL UUNFUPR
N L UIINE L ANURE I N O0 BN BN IRURL JUAR WY
PUBLIC JOURNALISM CLUBEB




Սթարթափ ուիքենդ
Սթարթափ ուիքենդը դա հանգստյան օրերին տեղի ունեցող պրակտիկ բնույթի միջոցառում է, որտեղ կայացած և սկսնակ գործարարները կարող են պարզել, թե արդյոք իրենց նորաստեղծ գաղափարները կենսունակ են: Միջինում,  Սթարթափ ուիքենդի մասնակիցների կեսն ունեն տեխնիկական կամ համակարգչային դիզայնի , իսկ մյուս կեսը՝ բիզնեսում աշխատելու փորձ:
Սկսելով ազատ ֆորմատի ելույթներով՝ մասնակիցները ներկայացնում են իրենց գաղափարները և ոգեշնչում մյուսներին միանալ իրենց թիմին: Ավելի քան երկու օրվա ընթացքում թիմերը կենտրոնանում են հաճախորդների ցանցի զարգացման վրա, վավերացնում են իրենց գաղափարները, փորձարկում են LEAN սթարթափ մեթոդաբանությունները և ստեղծում են առնվազն նվազագույն կենսունակության արտադրանք: Արդյունքում թիմերը ցուցադրում են իրենց նախատիպերը և ստանում արժեքավոր խորհուրդներ փորձագետների հանձնաժողովի կողմից: Միջոցառման ժյուրիի կազմում ներգրավված ներդրողների առկայությունն էլ ստեղծում է ֆինանսավորում հայթայթելու իրական հնարավորություն: 2013 թվականի ապրիլի դրությամբ 1068 միջոցառումներ են կազմակերպվել, որոնց մասնակցել են 100 000 գործարարներ՝ 400 քաղաքներից, 100 երկրներից, և ավելի քան 8190 սթարթափեր են ստեղծվել: 
Նախապատմություն
Ստեղծվել է Էնդրյու Հայդի կողմից 2007 թվականին Կոլորադոյի Բոլդեր քաղաքում: Սկզբում Սթարթափ ուիքենդը ստեղծվել էր, որպես մի միջոցառում, որտեղ մի խումբ անհատներ քննարկում էին մեկ բիզնես գաղափար և միջոցառման ավարտին այն բերում էին իրականացման փուլի:

Միջոցառման մոդել

Սթարթափ ուիքենդը տեղի է ունենում հանգստյան օրերին (մոտավորապես 54 ժամ) և ներառում է 60-120 մասնակիցներ: Բացի մասնակիցներից, միջոցառումը ներգրավում է խոսնակների, մենթորների, խմբային քննարկման մասնակիցների (հիմնականում տեղական և միջազգային սթարթափ համայնքից անդամներ կամ հայտնի մարդիկ տեխնոլոգիաների ոլորտից ) և տարբեր հովանավորների ու կազմակերպությունների ներկայացուցիչների:
Ինչու՞ մասնակցել սթարթափ ուիքենդին
Կան տասնյակ պատճառներ, թե ինչու Դուք պետք է մասնակցեք Սթարթափ ուիքենդին: Քանի որ մենք գնահատում ենք Ձեր ժամանակը՝ կներկայացնենք միայն յոթը.

Կրթություն

Սթարթափ ուիքենդի հիմնական նպատակը սովորելն է. սովորել  ստեղծելու միջոցով: Մի՛ լսեք միայն տեսական մասը, կառուցեք Ձեր ռազմավարությունը և փորձարկեք այն:
Կառուցեք Ձեր ցանցը

Սա միայն ուրախ ժամանց  չէ: Սթարթափ ուիքենդը միավորում է հանրության լավագույն ստեղծագործ մարդկանց: Աշխատելով հանգստյան օրերին՝ պետք է նպատակ ունենաք ստեղծել մեծամասշտաբ կազմակերպություններ, որոնք կլուծեն իրական խնդիրներ: Դուք կստեղծեք երկարաժամկետ հարաբերություններ և միջոցառման ավարտից հետո կունենաք աշխատանք կամ նույնիսկ ներդրող:
Համահիմնադիրների հանդիպում

Մենք բոլորս գիտենք, որ հարցը միայն գաղափարի մեջ չէ, այլ թիմի մեջ: Սթարթափ ուիքենդը յուրահատուկ հնարավորությոն է տալիս է գտնել այն գործընկերոջը, ում հետ կարող եք ստեղծել ձեր սթարթափը:
Սովորել նոր հմտություն

Դու՛րս արի քո հարմարավետության տարածքից:  Սթարթափ ուիքենդը հնարավորություն է տալիս, որպեսզի հանգստյան օրերի ընթացքում Ձեր ստեղծագործական մտքերը հոսեն, Դուք սկսեք աշխատել նոր պլատֆորմի վրա, սովորեք ծրագրավորման նոր լեզու կամ ուղղակի տարբերվող մի բան փորձեք:
Նոր բիզնես սկսելու հնարավորություն
Սթարթափ ուիքենդի սթարթափերի ավելի քան 36%-ը միջոցառումից 3 ամիս անց էլ զարգանում են: Մասնակիցների մոտ 80%-ը պլանավորում են շարունակել իրենց թիմային աշխատանքը նույնիսկ հանգստյան օրերից հետո:
Հանդիպեք հետաքրքիր առաջնորդների

Տվյալ երկրի  տեխնիկական և սթարթափ առաջներդները մասնակցում են Սթարթափ ուիքենդներին որպես մենթորներ և ժյուրիի անդամներ: Դուք հնարավորություն կունենաք անմիջական կապ հաստատել հանրության ակտիվ ներկայացուցիչների հետ:
Անդամակցեք համաշխարհային հանրությանը

Միացեք ավելի քան 45 000 անդամ ունեք Սթարթափ ուիքենդ համայնքին, որոնք ունեն մի տեսլական՝ փոխել աշխարհը:
Աղբյուրը: http://startupweekend.org/
en.wikipedia.org
www.swedu.co

